
ఉద్భటారాధ్యచరిత్రము











	ఉ.	
మోచితి నుగ్రశాపభరమున్ శతదివ్యసమంబు లన్నియున్

జూచితి నష్టభోగములు చూచినవారలు నవ్వ నుద్భట

శ్రీచరణాంగధూమములు చెందుట గానమి యీనునంతకున్

గాచి వృకాలి కిచ్చిన ప్రకారము దోఁచె మదీయసిద్ధికిన్.

	క.	
తనుతలఁచిన యత్నంబులు

సమకూరుచు నుండు నెపుడు సత్కర్ములకున్

దమతలఁచిన యత్నంబులు

సమకూరవు దుష్టకర్మసంఛన్నులకున్.

	క.	
నమ్మితి శంకరు వాక్యము

నెమ్మనమునఁ బడ్డపాటు నిష్ఫలమయి నా

కుమ్మలికంబు ఘటించెఁ బ్రి

యమ్మగునే నన్ను నేఁప నబ్జజ! నీకున్.

	వ.	
అని యనేకప్రకారంబుల వితథమనోరథుండై చిత్రరథుం డాక్రందనంబు సేయ నయ్యర్ధరాత్రంబునందు గురువియోగవ్యధాదోదూయమానమానసుండై యుమ్మలింపుచుఁ గ్రమ్మువేదనల నపగతనిద్రుండగు ముంజభోజనరేంద్రుం డయ్యాకోశం బాకర్ణించి సంచలించి యిది యేమిపరిదేవనంబొక్కొ? ఇప్పితృవనభూమినుండి యుడుగక విడువనివేలంబై యతివేలం బగుచు సముద్రఘోషంబునం బోలె భీషణం బగుచు వీతెంచుచున్నయది. దీని నరయుదముగాక యని కాలభైరవంబగు కరాళకరవాలంబు కేలం గీలించి శైలశృంగంబు డిగ్గుసింగంపుఁగొదమయం బోలె హర్మ్యంబు డిగ్గనుఱికి పిఱికిదనంబు వోఁదఱిమి తత్కృపాణప్రభాపటలంబులం దమస్సముదయంబు విరియింపుచు నొక్కరుండ యుక్కుదళు కొత్త నిర్ణిద్రవేగంబున రుద్రభూమి డాయంజని తద్రోదనంబునకు నాదికారణంబగు నిశాచరు  నుదారప్రభా

		 ఈ పేజీలో చివరి మార్పు 30 అక్టోబరు 2020న 04:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

